
তোমাৰ চিন্তায়ে দিন বহি যায়

 গধুলি গোপাল আসি,

অলকা আকৃত গোৰঞ্জে ৰঞ্জিত

 দেখুৱা মুখ প্ৰকাশি।

পুনু পুনু দেখাই বদন পঙ্কজ

 মনত অৰ্পা মদন,

তোমাৰ সঙ্গতি নপাই দুখে ৰাতি

 জানিয়া চিন্তো চৰণ।

আমাৰ হৃদয় জানি কৃপাময়

 এৰিয়ো কপট মতি,

দিয়া দৰিশন আমাৰ জীৱন

 ৰাসিয়োক প্ৰাণ পতি।







ভাঙনি ঘোষাঃ—






কৃষ্ণসে পৰম তত্ব জানি ব্ৰজবাসী।

কৃষ্ণতে শৰণ লৈলা আন যত ত্যেজি॥







পদঃ—






শ্ৰদ্ধাভাৱে কৰে যিটো কীৰ্ত্তন সতত,

পৰম ভকতি তাৰ মিলয় কৃষ্ণত।

জানিবা কীৰ্ত্তন পৰ ভৈল যিটো নৰ,

সমস্ত ভকতি সিদ্ধি ভৈল সিজনৰ।

হৰি গুণ কীৰ্ত্তনত কৰিয়োক ৰতি,

কীৰ্ত্তনেসে মাধৱৰ উত্তম ভকতি।

		 এই পৃষ্ঠাটো শেষবাৰৰ কাৰণে ২৭ আগষ্ট ২০২১ তাৰিখে ২০:৫৮ বজাত সলনি কৰা হৈছিল।

